
台聞　車駕親征大懼盡棄其馬驢牛羊輜重于濶深海

之側與其家屬遠遁乃發兵焚其輜重收其孳畜遂命班

師召諸將諭曰所以羽翼阿魯台爲悖逆者兀良哈之寇

也當還師剪之遂𥳑步騎分五道疾進至屈列兒河虜衆

驅牛馬車輛西奔　上麾兵進擊斬首數百級餘衆潰走

追奔數十里抵其巢宂擒斬虜酋數十人盡收人口牛羊

駝馬十餘萬而還○九月　車駕還京師○工部尙書宋

禮卒

　〈禮字大本永寧人有才轮治瀆河功績最著卒之日家無餘資洪熙元年吕震言禮卹典未備與葬祭正德七〉

　〈年賜祠祀會通河上〉

下尙書呂震蹇義及學士楊士奇于錦衣衛獄以鴻臚寺

序班言震之婿户部主事張鶴朝參失儀　皇太子以震

故曲宥之而義在側不言故也士奇亦以輔導有闕幷下

獄已而皆釋之

閏十二月阿魯台弑其主本雅失里自稱可汗

癸卯〈永樂二十一年〉

二月蜀王椿薨謚曰獻

　〈王性敦厚孝友衛埋執法猶好學讀書不懈喜延接賢士大夫講論或至夜分不爲聲色遵畋之事在宗室中〉

　〈爲晟賢朝廷待之視諸王特厚云〉

五月常山護衛指揮孟賢等謀不軌事總旗王瑜吿變賢

--

等伏誅

　〈先是　上以疾多不徑朝巨得事悉啟　皇太子處分憸邪之徒不便而中有管彙江保守素厚趙王常陰爲〉

　〈之地日讒　皇太子之盧子　上前希得進見且許造毀譽之書傳播于十謂　上注意高燧以狂誘外人山〉

　〈是賢等遂萌邪志而欽天監官王射成與賢善密語賢曰觀天象不久當有易主之變賢等邪謀益急與其弟〉

　〈孟三羽林前衛指揮陳旭通相右衛鎮撫陳凱興州後屯衛老軍高正等晝夜潜諶〉

　〈　　　　　　　　　　　　　　　　　　布置已定正密以吿其甥護衛總旗王瑜瑜駭曰舅氏柰何爲〉

　〈滅户計泣諫不從瑜遂詣闕吿　上大驚急捕賊旣悉得御右順門親鞫之召　皇太子趙王文武大臣皆至〉

　〈上覽所僞撰遺詔震怒　　捕楊慶養子斬之　上顧高燧曰爾爲之耶　皇太子爲之營解曰高燧必不預〉

　〈謀此下人所爲耳遂悉伏誅籍没其家陞瑜𨖚東衛千户尋擢錦衣衛指揮同知〉

七月　車駕復北征次于宣府時虜中有來降者言阿魯

台將犯邊　上召諸將諭曰朕當出兵先駐塞外以待之

虜不虞吾兵已出因而擊之可以成功遂部分諸將寧陽

侯陳懋等爲先鋒　車駕遂次宣府

八月禮部左侍郎胡濙進瑞光圖及榔梅靈芝具奏云今

𡷫萬壽聖節太岳太和山頂金殿現五色圓光紫雲周帀

踰時不散又石山產靈芝榔梅結實符盛往年此聖壽之

徵也子是禮部尙書呂震率文武百官進賀　上正色却

之

　〈胡忠安號稱賢臣而亦進瑞光圖相率爲訣何也其禮吕震之不學無術相去師龍以小哉〉

